ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ



1. Իրավական ակտի անհրաժեշտությունը (նպատակը)
ՀՀ կառավարության որոշման նախագծի այսուհետ՝ Նախագիծ ընդունման նպատակն է՝ ապահովել   Հայաստանի Արդյունահանող ճյուղերի թափանցիկության նախաձեռնության (ԱՃԹՆ) 2024թ.-ի միջոցառումների կատարումը և պահանջվող   ֆինանսական միջոցների  հասանելիությունը: Այս առումով առաջարկվում է  ավելացնել 2024թ. պետական բյուջեով Վարչապետի աշխատակազմի կողմից իրականացվող 1124 «Արդյունահանող ճյուղերի զարգացման» ծրագրի 11003 «Համաշխարհային բանկի աջակցությամբ իրականացվող «Հայաստանի արդյունահանող ճյուղերի թափանցիկության նախաձեռնությանն աջակցություն. Լրացուցիչ ֆինանսավորում» դրամաշնորհային ծրագրի» միջոցառման համար 2024թ. նախատեսված միջոցները 53,623.2 հազ. դրամով, այդ թվում, դրամաշնորհային միջոցները՝ 44,736.0 հազ. դրամով, իսկ  համաֆինանսավորման միջոցները՝ 8,887.2 հազ. դրամով:

1. Կարգավորման հարաբերությունների ներկա վիճակը և առկա խնդիրները
Կարևորելով ՀՀ 2023 թվականի պետական բյուջեի կատարման ապահովումը՝ ՀՀ կառավարության 2023թ. նոյեմբերի 23-ի N 2030-Ն որոշմամբ Վարչապետի աշխատակազմի կողմից իրականացվող 1124 «Արդյունահանող ճյուղերի զարգացման» ծրագրի 11003 «Համաշխարհային բանկի աջակցությամբ իրականացվող «Հայաստանի արդյունահանող ճյուղերի թափանցիկության նախաձեռնությանն աջակցություն. Լրացուցիչ ֆինանսավորում» դրամաշնորհային ծրագիր» միջոցառմամբ  նախատեսված միջոցները նվազեցվել էին[footnoteRef:1] 53,623.2 հազ. դրամով, այդ թվում դրամաշնորհային միջոցները՝ 44,736.0 հազ. դրամով, իսկ  համաֆինանսավորման միջոցները՝ 8,887.2 հազ. դրամով:  [1:  Նշված գումարով ավելացվել էր Վարչապետի աշխատակազմի կողմից իրականացվող 1018 «Պետական հատվածի արդիականացման» ծրագրի շրջանակում 32003 «Համաշխարհային բանկի աջակցությամբ իրականացվող Պետական հատվածի արդիականացման չորրորդ  ծրագրի շրջանակներում էլեկտրոնային կառավարման համակարգերի և սարքավորումների ձեռքբերում» միջոցառման միջոցները] 

Նվազեցման պատճառ էր հանդիսացել  այն հանգամանքը, որ նշված դրամաշնորհային ծրագրի 2023թ. համար նախատեսված որոշակի միջոցառումների կատարման ժամկետները փոփոխվել էին:  Մասնավորապես.
1. հետաձգվել և 2024 թվական էին տեղափոխվել Արդյունահանող ճյուղերի թափանցիկության նախաձեռնության (ԱՃԹՆ) հերթական՝ 5-րդ զեկույցի կազմման աշխատանքները, որը պայմանավորված էր հետևյալ հանգամանքով.
Հայաստանի միջազգային 2-րդ վավերացման գործընթացը, որը  սկսվել էր 2023թ. հուլիսի 1-ին՝  ԱՃԹՆ-ի միջազգային քարտուղարության կողմից երկարաձգվել էր և դրա նախնական գնահատականը Հայաստանի բազմաշահառու խմբին (այսուհետ՝ ԲՇԽ) էր տրամադրվել միայն 2024թ. հունվարին[footnoteRef:2]: Երկրի վավերացման գործընթացով ԱՃԹՆ-ի միջազգային քարտուղարությունը և Խորհուրդը գնահատում են երկրում ԱՃԹՆ-ի ստանդարտի իրականացումը, արձանագրում  այդ գործընթացի հնարավոր առկա բացթողումները, և, անհրաժեշտության դեպքում, անդամակից երկրին նշանակում ուղղիչ գործողություններ և/կամ ներկայացնում գործընթացը բարելավելու համար պահանջվող գործողությունների առաջարկություններ։ Հաշվի առնելով վավերացման նկարագրված նպատակները՝ ԱՃԹՆ-ի միջազգային քարտուղարությունը Հայաստանի ԱՃԹՆ-ի ԲՇԽ-ին առաջարկել էր հետաձգել ԱՃԹՆ հերթական՝ 5-րդ զեկույցի կազմման աշխատանքները այնպես, որ դրա տեխնիկական առաջադրանքում ներառվեն ԱՃԹՆ-ի վավերացման արդյունքում արձանագրվելիք հնարավոր բացերի շտկման առաջադրանքները (ուղղիչ գործողությունները), ինչպես նաև ԱՃԹՆ-ի 2023թ. ստանդարտի նոր պահանջներին վերաբերող առաջադրանքները: Հիմք ընդունելով ԱՃԹՆ-ի միջազգային քարտուղարության առաջարկությունը՝ ԱՃԹՆ-ի ազգային 5-րդ զեկույցի աշխատանքները մեկնարկել են 2024թ. հունվարից՝ կազմվել է վավերացման արդյունքները արտացոլող զեկույցի  տեխնիկական առաջադրանքը, որը ս.թ. մարտի 28-ի ԲՇԽ-ի առաջիկա նիստում հաստատվելուց հետո դրվել է մրցույթի՝ զեկույցը կազմող անկախ խորհրդատվական ընկերություն ընտրելու և զեկույցը պատրաստելու համար: Նախնական գնահատականով զեկույցի աշխատանքները կընթանան 2-րդ, 3-րդ եռամսյակներում, դրա ներկայացման համաժողովը կկազմակերպվի 3-րդ եռամսյակում: [2:  Ըստ վավերացման նախնական գնահատականի՝ Հայաստանը պահպանել է ԱՃԹՆ-ի առաջատար երկրի կարգավիճակը և ստացել է «բարձր» գնահատական, սակայն մինչև ԱՃԹՆ-ի խորհրդի կողմից ապրիլին  այս գնահատականի պաշտոնական հաստատումը սույն տեղեկությունը համարվում է գաղտնի և ենթակա չէ հրապարակման] 

2. Հետաձգվել և 2024 թվական էին տեղափոխվել  ԱՃԹՆ-ի «Տվյալների համակարգված բացահայտումների ծրագրային փաթեթի» մշակման աշխատանքները՝ պայմանավորված սկզբում՝ ԱՃԹՆ-ի ԲՇԽ-ի կողմից տեխնիկական առաջադրանքի հաստատման  ուշացմամբ, իսկ հետո նաև՝  Համաշխարհային բանկի գնումների պատասխանատուների կողմից փաթեթի գնման մեթոդի որոշման ուշացմամբ: Ներկայումս «Տվյալների համակարգված բացահայտումների ծրագրային փաթեթի» գնման հայտը հաստատվել է Համաշխարհային բանկի կողմից և այն 2024թ. փետրվարի 28-ին դրվել է մրցույթի՝ կատարող մասնագիտական ընկերություն ընտրելու նպատակով: Այժմ ընթանում են ընկերության ընտրության աշխատանքները, որոնք, նախնական  գնահատականով կավարտվեն մինչև հունիսի 10-ը, որից հետո ընտրված կազմակերպությունը կսկսի ծրագրային փաթեթի ստեղծման աշխատանքները, որոնք  կընթանան մինչև դեկտեմբերի 15-ը: Արդյունքում Հայաստանը կունենա պորտալ, որի միջոցով հանքարդյունաբերության ոլորտի համապատասխան առաջնային տեղեկատվության տիրապետող լիազոր մարմիններում ՏՏ նոր լուծումների միջոցով բացահայտված տվյալները հանրությանը հասանելի կլինեն մեկ վայրից՝ բաց տվյալների ձևաչափերով: 
3. 2023 թվականի համար պլանավորված իրավական ակտերի մշակումը նույնպես հետաձգվել էր 2024 թվական, քանի որ դրանց բովանդակությունը բխելու է «Տվյալների համակարգված բացահայտումների ծրագրային փաթեթի» կողմից առաջարկվելիք լուծումներից, որոնք դեռ նոր պիտի մշակվեն (տես 2-րդ կետը):

1. Առկա խնդրի առաջարկվող լուծումը
 Հաշվի առնելով վերոնշյալը` առաջարկվում է ավելացնել Վարչապետի աշխատակազմի կողմից իրականացվող 1124 «Արդյունահանող ճյուղերի զարգացման» ծրագրի 11003 «Համաշխարհային բանկի աջակցությամբ իրականացվող «Հայաստանի արդյունահանող ճյուղերի թափանցիկության նախաձեռնությանն աջակցություն. Լրացուցիչ ֆինանսավորում» դրամաշնորհային ծրագիր» միջոցառմամբ  նախատեսված միջոցները 53,623.2 հազ. դրամով, այդ թվում դրամաշնորհային միջոցները՝ 44,736.0 հազ. դրամով, իսկ  համաֆինանսավորման միջոցները՝ 8,887.2 հազ. դրամով: 

1. Կարգավորման առարկան
Նախագծով առաջարկվում է 2024 թվականի պետական բյուջեով Վարչապետի աշխատակազմի կողմից իրականացվող՝ 1124 «Արդյունահանող ճյուղերի զարգացման» ծրագրի 11003 «Համաշխարհային բանկի աջակցությամբ իրականացվող «Հայաստանի արդյունահանող ճյուղերի թափանցիկության նախաձեռնությանն աջակցություն. Լրացուցիչ ֆինանսավորում» դրամաշնորհային ծրագիր» միջոցառման միջոցները ավելացնել 53,623.2 (հիսուներեք միլիոն վեց հարյուր քսաներեք հազար) հազ. դրամով:

1. Պետական բյուջեի վրա ազդեցությունը
[bookmark: _GoBack]Նախագծի ընդունման արդյունքում պետական բյուջեի եկամուտները և ծախսերը կավելանան  44,736.0 հազ. դրամով: 

6. Կապը ռազմավարական փաստաթղթերի հետ
Նախագծի կապը ռազմավարական փաստաթղթերի հետ բացակայում է։

